
ಗಂಗಾಧರಾಯ ಗರುಡಧ್ವಜಸನ್ನುತಾಯ
ಮಾಂಗಲ್ಯದಾಯಮಹಿತೋರಗಭೂಷಣಾಯ .

ಸಂಗೀತಲೋಲಹೃದಯಾಯ ಸದಾಶಿವಾಯ
ಶ್ರೀಕಾಲಹಸ್ತಿನಿಲಯಾಯ ನಮಃ ಶಿವಾಯ .. 1..

ಕಂದರ್ಪದರ್ಪದಹನಾಯ ಕೃಪಾಕರಾಯ
ಮಂದಾರಸುಂದರಸುರದ್ರುವರಪ್ರದಾಯ . (ಮಂದಾರಸಾಂದ್ರಸುರವಂದ್ಯವರಪ್ರದಾಯ)

ಮಂದಾರಜಪ್ರಸವಮಂಜುಲಮಸ್ತಕಾಯ
ಶ್ರೀಕಾಲಹಸ್ತಿನಿಲಯಾಯ ನಮಃ ಶಿವಾಯ .. 2..

ಡಿಂಡೀರಡುಂಡುಭರಪಾಂಡುರವಿಗ್ರಹಾಯ
ಚಂಡಾಸುರಪ್ರಹರಣಾಯ ವಿಶಾರದಾಯ . (ಚಂಡಾಶಿರಪ್ರಕರಣಾಯ)

ಕುಂಡಲ್ಯಧೀಶಸಮುದಾರ್ಚಿತ(ಸಮುದಂಚಿತ)ಕುಂಡಲಾಯ
ಶ್ರೀಕಾಲಹಸ್ತಿನಿಲಯಾಯ ನಮಃ ಶಿವಾಯ .. 3..

ಹಾಲಾಹಲಗ್ರಹಣಲಾಲಸಮಾನಸಾಯ
ನೀಲಾಂಬುಜಾಯ ನಿಜ(ಜಾತನಿಭ)ಸನ್ನುತಕಂಧರಾಯ .

ಏಲಾಧಿಪತ್ರಿಪುರರಾಕ್ಷಸಸಂಹರಾಯ
ಶ್ರೀಕಾಲಹಸ್ತಿನಿಲಯಾಯ ನಮಃ ಶಿವಾಯ .. 4..

ಲಕ್ಷ್ಮೀಭವಾಯ(ತನೂಭವ)ಹರಾಯ (ಶಿವಾ)ಯುತಾಯ
ದಕ್ಷಾಧ್ವರಾಯ ವಿಕಲೋತ್ಕಟವೈಭವಾಯ .

ವಕ್ಷೋವಿಲಂಬಿಸುಮನೋಹರಮೌಕ್ತಿಕಾಯ
ಶ್ರೀಕಾಲಹಸ್ತಿನಿಲಯಾಯ ನಮಃ ಶಿವಾಯ .. 5..

ಚರ್ಮಾಂಬರಾಯ ಶರಣಾಗತರಕ್ಷಣಾಯ
ಧರ್ಮಾಸನಾಯ ಧರಣೀಪರಿಪೂಜಿತಾಯ .

ಧರ್ಮಾಂಗಕೋಟಿಸದೃಶಾಯ (?) ಕಲಾಧರಾಯ
ಶ್ರೀಕಾಲಹಸ್ತಿನಿಲಯಾಯ ನಮಃ ಶಿವಾಯ .. 6..

ಶೂಲಾಯುಧಾಯ ಸುರಸನ್ನುತವಿಕ್ರಮಾಯ
ಕಾಲಾಂತಕಾಯ ಕಮಲಾಸನವಂದಿತಾಯ .

ಭಾಲಾಂಬಕಾಯ ಭವದುಃಖವಿನಾಶನಾ(ಕಾ)ಯ
ಶ್ರೀಕಾಲಹಸ್ತಿನಿಲಯಾಯ ನಮಃ ಶಿವಾಯ .. 7..

ರಾಮಾರ್ಚಿತಾಯ ರಜನೀಕರಭೂಷಣಾಯ
ಸಂಭೃತ್ಯನಾಥಕುಲಸನ್ನುತಕಂಕಣಾಯ (?) .

ಗೌರೀಪಯೋಧರಯುಗಗ್ರಹಕಾರ್ಮುಕಾಯ (ಕಾಮುಕಾಯ)

ಶ್ರೀಕಾಲಹಸ್ತಿನಿಲಯಾಯ ನಮಃ ಶಿವಾಯ .. 8..

ಕಾಲಹಸ್ತ್ಯಷ್ಟಕಂ ಪುಣ್ಯಂ ಯಃ ಪಠೇಚ್ಛಿವಸನ್ನಿಧೌ .

ಶಿವಲೋಕಮವಾಪ್ನೋತಿ ಶಿವೇನ ಸಹಮೋದತೇ .. 9..

..ಇತಿ ಶ್ರೀಕಾಲಹಸ್ತೀಶ್ವರಾಷ್ಟಕಂ ಸಂಪೂರ್ಣಂ ..

